Gebedsgids: Oktober

Saterdag 
1 Oktober 2011

Fokus op plaaswerkers

Prys God vir baie lewens wat deur There is Hope Ministry verander is, in besonder die Unique Wellness Program (opheffing van plaaswerkers deur ‘n program van “leef volgens God se waardes”), die Internet Ministry (mentorskap per e-pos). Hou aan bid dat hierdie programme sal uitbrei en die lewens van baie meer mense prakties sal beïnvloed, en ook dat dit Jesus Christus, as die hoop van heerlikheid, Homself op ‘n eenvoudige manier aan hulle sal openbaar. (There is Hope Ministries. Tel.: 028 271 5124. Webruimtes: www.hope365.co.za of www.knowinggod.co.za of e-pos: hope@hope365.co.za). 

Sondag 
2 Oktober 2011

Herlewingsfokus: Hoe moet ek bid? Bid dat God se kinders bewaar sal word van die mag en invloed van ‘n sekulêre wêreld wat God nie ken nie

Heilige Vader, bewaar in U Naam dié wat U My gegee het. Ek bid nie dat U hulle uit die wêreld wegneem nie, maar dat U hulle van die Bose bewaar. Hulle is nie van die wêreld nie, net soos Ek nie van die wêreld is nie (Joh.17:11, 15-16). Jesus het drie dinge vir Sy dissipels gebid in die nag voor Hy oorgelewer is: (1) dat hulle bewaar mag word op ‘n manier wat daarvan sal getuig dat hulle nie van hierdie wêreld is nie; (2) dat hulle geheilig mag word en (3) dat hulle eensgesind in die liefde sal wees. Die beste ding wat ons kan doen, is om te bid soos Jesus gebid het. Bid dat gelowiges deur die Gees leef, soos mense wat nie van die wêreld is nie. (Verwerk uit Gesprek met God deur dr. Andrew Murray).

Fokus op International Life Chain Sunday

Christene hou vandag International Life Chain Sunday deur ‘n openbare standpunt in te neem vir ongebore babas se reg op lewe. (Webruimte: http://www.lifebihain.net). Bid dat swanger vroue hulle besluit om ‘n aborsie te laat doen, sal heroorweeg. Bid dat hulle sal verstaan dat dit nie hulle reg is om oor dood en lewe te besluit nie. Laat ons volhard in gebed dat die wette wat aborsie op versoek toelaat, weer in Suid-Afrika gewysig sal word. 

Fokus op die Dag van Gebed vir die Vrede van Jerusalem

Die Dag van Gebed vir die Vrede van Jerusalem word op die eerste Sondag van Oktober deur meer as 72 nasies gehou, met ‘n oproep tot volgehoue, vurige, ingeligte en wêreldwye intersessie vir God se planne en doel vir Jerusalem en sy bevolking. Die Skrif doen ‘n beroep op ons om vir die vrede van Jerusalem te bid. (Webruimte: http://www.daytopray.com). Alhoewel ons gereeld vir Israel bid, verenig gelowiges regoor die wêreld vandag in gebed en vra God vir deurbrake met betrekking tot onmin, oorlog, dispute en konflik. Ook dat die Joodse volk Jesus Christus as hulle Verlosser/Messias sal erken en hulle lewens aan Hom sal toewy.

Maandag 
3 Oktober 2011

Fokus op redding: Hoofseuns en -meisies 

Die aanstelling van nuwe prefekte en hoofmeisies en -seuns veroorsaak altyd baie spanning by leerlinge. Hulle staar baie kritiek, verwerping, en selfs onregverdige aantygings in die gesig. Dit beïnvloed hulle gewildheid en hulle integriteit word soms bevraagteken. Bid dat veral Christen-leerlinge in die skole hulle harte in hierdie tyd op God sal rig. Vra dat baie Jesus as Hoof van hulle lewens sal erken en voorbeelde van Sy liefde vir hulle maats sal wees. Bid dat hulle liefde vir die Here Jesus nie sal afkoel in hulle studentejare na skool nie.

Fokus op Watchman’s School of Prayer: 3-7 Oktober 2011

Die opleiding en toerusting van ongeveer 130 mense wat God se aangesig vir hulle stede en dorpe soek, begin vandag. Bid asseblief dat God hulle geestelik sal aanraak en hulle sal vul met hoop, geloof, volharding en ook die geestelike wil om te doen wat Hy vir hulle gee om te doen. Bid dat hulle ‘n duidelike begrip en onderskeiding sal hê oor die situasie in hulle dorpe en stede en dat hulle God se stem duidelik sal hoor om te weet wat om te doen. (Webruimte: www.jwipn.com  of e-pos: cape@jwipn.com). 

Fokus op godsdienste: Die Okkulte en Satanisme

September en Oktober is tye wanneer Sataniste en die wat betrokke is by okkultiese aktiwiteite, baie bedrywig is. Daarom moet ons veral in hierdie tyd bid vir die verlossing en bekering van diegene wat in Satanisme of die okkulte betrokke is. Dit is nie die Vader se wil dat enigeen verlore gaan nie (2 Pet.3:9), maar dat almal hul bekeer tot geloof in Jesus Christus. Die begeerte van ons harte moet wees dat elke individu wat betrokke is by enige vorm van okkultisme, ‘n persoonlike ontmoeting met die Here Jesus Christus sal hê en hulle lewens sal oorgee aan Sy heerskappy. 

Dinsdag 
4 Oktober 2011

Fokus op godsdienste: Die Okkulte en Satanisme

CHRISTENDOM: Oorsprong: Met die geboorte en bediening van Jesus Christus het die Christendom begin in ongeveer 30-33 n.C. in Judea Provinsie van Palestina (hedendaagse Israel) wat onder die Romeinse Ryk geval het. Volgelinge van Jesus Christus het die eerste keer in Antiogië bekend gestaan as Christene (Hand.11:26). Jesus Christus was self ‘n Jood dus is die Christendom ‘n voortsetting van Judaïsme. Judaïsme verwag die koms van ‘n Messias, terwyl die Christendom glo dat Jesus daardie Messias is. Judaïsme verwerp Jesus vandag steeds as die Messias.

SATANISME: Oorsprong: Satanisme tart en rebelleer teen die Woord van God. Die eerste Kerk van Satan is in 1966 in San Francisco, Kalifornië, deur Anton Szandor LaVey (1930-1997) gestig. Baie Satanistiese groepe is nabootsings van die Kerk van Satan. 

BID: Bring elke persoon in Suid-Afrika wat betrokke is in die okkulte en/of Satanisme voor God se troon van genade in gebed. Vra dat hulle ‘n persoonlike openbaring van die Here Jesus Christus sal ontvang. Bid dat Christus Homself oral sal openbaar in drome, visioene en selfs te midde van hulle vergaderings. Bid dat Christene sal groei in geloof in Jesus Christus en sal toeneem in liefde (Luk.17:5, Matt.9:29), sodat mense in die okkulte Jesus van aangesig tot aangesig sal ontmoet. Sonder hierdie magsopenbaring sal hulle nie afstand doen van die okkultiese magte wat hulle as baie werklik ervaar nie. Dit is hartseer, maar vir hulle is dit wat hulle waarneem die waarheid en die krag wat hulle in hulle wêreld ken is groot, groter as dit wat ons met hulle kan deel deur suiwer kennis. 

Fokus op Watchman’s School of Prayer: 3-7 Oktober 2011

Die opleiding en toerusting van ongeveer 130 mense wat God se aangesig vir hulle stede en dorpe soek, het gisteraand begin. Bid asseblief dat God hulle geestelik sal aanraak en hulle sal vul met hoop, geloof, volharding en ook die geestelike wil om te doen wat Hy vir hulle gee om te doen. Bid dat hulle ‘n duidelike begrip en onderskeiding sal hê oor die situasie in hulle dorpe en stede en dat hulle God se stem duidelik sal hoor om te weet wat om te doen. (Webruimte: www.jwipn.com of e-pos: cape@jwipn.com). 

Woensdag 
5 Oktober 2011

Fokus op godsdienste: Die Okkulte en Satanisme

CHRISTENDOM: Sleutel geskrifte: Die Bybel, oorspronklik in Hebreeus, Aramees (Ou Testament) en Grieks (Nuwe Testament) geskryf. Die hele Skrif is deur God geïnspireer en het groot waarde om in die waarheid te onderrig, dwaling te bestry, verkeerdhede reg te stel en ‘n regte lewenswyse te kweek, (2 Tim.3:16).

SATANISME: Sleutel geskrifte: Die Sataniese Bybel (1969), Die Sataniese Heks (1971) en ander werke deur LaVey.

BID: Bring elkeen wat die Sataniese Bybel bestudeer deur gebed na God, sodat hulle deur Hom geïnspireer kan word om die Bybel self te bestudeer, en so self die “waarheid van Christus” te ontdek. Vra dat die Heilige Gees die woorde op die bladsye “lewend in Christus” vir hulle sal maak sodat hulle kan verstaan dat die onvergelyklike krag van die Lewende God, dié van Satan oortref. Bid dat hulle sal vra hoekom die Bybel dan so ‘n “gehate boek” onder Sataniste is, as hulle dan sogenaamd alle mag besit. 

Fokus op Watchman’s School of Prayer: 3-7 Oktober 2011

Volhard in intersessie en vra dat God Homself sal openbaar in die harte, gedagtes en gees van elkeen wat vandag hierdie skool bywoon. Bid vir openbaring van kennis en geestelike insig om die bedoelings en hart van God vir die seisoen wat voorlê te verstaan. Bid spesiaal vir diegene wat uit geslote lande* kom, dat hulle verfris en versterk sal word om die wedloop voort te sit. (Webruimte: www.jwipn.com of e-pos: cape@jwipn.com).  

*‘Geslote lande’ is waar Christendom verbied word deur die heersende of huidige regering.

Donderdag 
6 Oktober 2011

Fokus op godsdienste: Die Okkulte en Satanisme

CHRISTENDOM: Sleutel oortuigings: God is Drie-enig (God in drie Persone, nie drie gode nie): Vader, Seun en Heilige Gees. Die titel ‘God’ word meestal gebruik vir God die Vader. God is ‘n geestelike Wese wat nie fisies sigbaar is nie. Hy is by mense betrokke en gee persoonlike aandag aan elke mens. Hy is ewig, onveranderlik, heilig, volmaak en liefderyk.

SATANISME: Sleutel oortuigings: Satanisme verwerp Christelike Bybelse leerstellings met mening en is uiters mens-gesentreerd. God word gesien as ‘n onpersoonlike natuurmag. LaVey skryf dat diegene wat glo dat daar ‘n letterlike God is, Hom uitgedink het as ‘n uiterlike vorm van hulle eie ego. Jesus word beskou as óf blote legende óf ‘n mislukking. Sommige Sataniste beskou Satan as ‘n ware persoon, maar nie dié wat LaVey se lering volg nie. Vir hulle is Satan simbolies van die mens wat sy eie god is en verwerp alle ander gelowe.

BID: Baie Sataniste wat Christene word getuig dat hulle oorweldig is deur die liefde van God en deur die trefkrag van die naam van Jesus Christus of Sy verskyning selfs tydens hulle byeenkomste. Bid steeds dat Sataniste die Here Jesus persoonlik sal ontmoet en Sy liefde wat alle verstand te bowe gaan, sal leer ken. Bid dat hulle hulself sal oorgee aan die Lewende God wat tot in ewigheid regeer.

Fokus op Watchman’s School of Prayer: 3-7 Oktober 2011

Bid dat nuwe verhoudinge en vennootskappe tussen mense van Suid-Afrika en geslote lande gevorm sal word ten einde hulle te help, te besoek en te bemoedig om in die wedloop wat voor hulle lê, te volhard, ongeag die koste. Bid veral vir eenheid in die Gees tussen die kursusgangers, dat almal die teenwoordigheid van God sal beleef, gedagtes vernuwe sal word. Bid dat God deur Sy genade die hoop van Christus wat in elke hart geplant is, sal beskerm en laat groei wanneer hulle môre vertrek huis toe. (Webruimte: www.jwipn.com of e-pos: cape@jwipn.com). 

Vrydag 
7 Oktober 2011

Fokus op die ekonomie, handel en arbeid

God van vrede, vergifnis en versoening, ons bid dat daar vir alle arbeidsgeskille in ons land ‘n regverdige en billike oplossing gevind sal word. Mag ‘n gees van vertroue en begrip die harte van diegene vul wat die bestuur en die werkers verteenwoordig, sodat hulle mekaar beter kan verstaan. Ons bid ook vir die gesinne wat deur die stakings geraak word, dat daar in hulle fisiese en emosionele behoeftes deur hulle gemeenskappe en vriende voorsien sal word. Voorsien asseblief in hulle geestelike behoeftes voorsien in hul verhouding met U, die God van vrede, voorsiening en hoop. Ons bid dit in die naam van U Seun, Jesus ons Here. Amen.

Fokus op Watchman’s School of Prayer: 3-7 Oktober 2011

Bid dat elke kursusganger deur die Gees van God bekragting en geïnspireer sal word en presies sal verstaan wat die Here van hulle verwag om te doen wanneer hulle weer terug is by hulle huise. Bid vir wysheid om te weet hoe om die opdragte uit te voer, teenstand te hanteer en hoe om al die praktiese goed te hanteer. Bid dat hulle guns sal vind by geestelike leiers, vir ‘n geskikte gebedskamer, personeel en dat die Heilige Gees bidders (watchmen) sal oprig om op die geestelike mure van hulle dorpe/stede te staan. Bid dat almal veilig sal reis. (Webruimte: www.jwipn.com of e-pos: cape@jwipn.com). 

Saterdag 
8 Oktober 2011

Fokus op evangelisasie in gevangenisse

Prison Broadcasting Network (PBN) saai al die laaste tien jaar uit in gevangenisse en verskaf ook opleiding. Die strategie – om gemeenskapsgebaseerde programmering te gebruik om platforms daar te stel sodat die evangelie verkondig kan word. Nou gaan hulle die eerste toegewyde gevangenis-televisiekanaal in Afrika bekend stel. Dank die Here dat deure nou na 13 jaar oopgaan om dit moontlik te maak. Bid asseblief vir God se guns en voorsiening vir vennote van Prison Broadcasting Network wat die Here alreeds geroep het. Ook dat die impak in gevangenisse tot die redding van baie gevangenes sal lei. Bid ook dat geestelike herlewing in tronke dwars-oor Afrika sal uitbreek. (Prison Broadcasting Network. Sel: 082 488 8345. Posbus 37711, Valyland, 7978, Vishoek, Kaapstad. Webruimte: www.prisonbroadcast.org.za of e-pos: info@prisonbroadcast.org.za). 

Fokus op Israel: Jom Kippoer (Versoendag)

Jom Kippoer word op die tiende dag van die Hebreeuse maand Tishri gevier; September of vroeg Oktober op die sekulêre kalender. Die eerste Jom Kippoer het plaasgevind nadat Moses die tweede keer van sy besoek aan die berg Sinai teruggekeer het met die tweede stel kliptafels wat die Tien Gebooie bevat het, en God ‘n bevel uitgevaardig het dat dit ‘n dag van versoening vir alle geslagte moet wees (Lev.16:29-31). Messiaanse Jode (volgens die boek Hebreërs) glo dat hierdie dag ‘n sinnebeeld is van ons Hoëpriester, Jesus Christus, wat versoening bewerk het vir ons sonde, om ons in staat stel om met God versoen te word en die “Allerheiligste” binne te gaan (Heb.9:8-14; 10:19-20). Bly roep tot God dat hierdie generasie van die Joodse volk tot die openbaring sal kom van die reddende genade van God deur die bloed van Jesus Christus wat al hulle sonde op Homself geneem het. (Christian Friends of Israel. Tel./faks: 012 361 1437. Webruimte: http://www.cfijerusalem.org/ of e-pos: allwiese@lantic.net). 

Sondag
 9 Oktober 2011

Herlewingsfokus: Hoe moet ek bid? Bid met oortuiging

Geliefdes, as ons hart ons nie veroordeel nie, dan het ons vrymoedigheid teenoor God; en wat ons ook al bid, ontvang ons van Hom, omdat ons sy gebooie bewaar en doen wat welgevallig is voor hom.(1 Joh.3:21, 22). Memoriseer hierdie woorde sodat dit deel van jou geestelike mondering word. Word deel van die groep gelowiges wat God nader met ‘n rustige gewete wat hulle nie veroordeel nie en vertroue het in God. Bid in hierdie gees vir ‘n medegelowige wat sondig (1 Joh.5:16). Onthou om dikwels vir jouself te sê: “Wat ons vra, ontvang ons, omdat ons getrou bly en doen wat God van ons verwag.” (Verwerk uit Gesprek met God deur dr. Andrew Murray).

My kind word groot!

Jou kind is groot en uit die skool en skielik daar buite in die regte lewe! Hoe bid ek vir my kind wat nou ver van die huis af is en studeer in ‘n ander stad? Hoe bid ek vir beskerming teen al die euwels van die dag? En hoe bemoedig en bid ek te midde van soveel aanvalle en spot omdat hy/sy Jesus dien? Hier is ‘n paar riglyne oor hoe om vir jou kind te bid.

•
Bid soos jy nog altyd gebid het, onder leiding van die Heilige Gees. Hy Self sal jou leer en lei. In Rom.8:26-27 beloof God dat die Heilige Gees ons Helper in gebed sal wees.

•
Bid die beloftes en bevele in die Skrif, sonder vrees, met geloof. Wees nie bevrees nie (Jes.43:1-3). Ek het jou by jou naam geroep, jy is Myne. Hy is die hoogste gesag wat daar is, niemand kan jou kind van Hom skei nie (Kol.2:10). Wat Hy begin, maak Hy klaar! (Fil.1:6). Herinner Hom aan Sy beloftes!

•
Bid dat die Heilige Gees oor jou kind se wil, emosies en denke sal heers (1 Kor.2:15). Die mens wat die Gees van God het, kan die waarde van alle dinge beoordeel (1 Kor.2:16). Wie ken die gedagtes van die Here, wie sal Hom raad gee? Maar ons (jou kind) het die Gees van God. Bid dat jou kind elke dag in elke situasie in die nouste verbintenis met Hom sal leef.

•
Bid dat jou kind sy lewe skoon/rein/reg sal hou deur dit te hou aan sy Woord (Ps.119:9). Moedig jou kind aan om self die Woord te lees en vir sy situasie te bid.

•
Bid dat jou kind in elke nuwe situasie sal kan onderskei watter dinge vir mense so belangrik is, maar ‘n gruwel voor God mag wees (Luk.16:15). Dit sou o.a. kan beteken om bv. ten alle koste die beste, gewildste, aantreklikste te probeer wees, ongesonde kompetisiegees, rykdom, prestasie, ens. Bid 1 Kor.13: Vir liefde in jou kind se hart, vir omgee, vir medelye met ander, om ‘n voorbeeld vir ander te wees. Dit sal jou kind staande hou in baie moeilike situasies van misleiding, verontregting en seerkry.

•
Dit is belangrik dat jou kind sal leer om letterlik elke situasie afsonderlik aan te pak en onder leiding en in die krag van die Heilige Gees deur te werk. Wanneer hulle hulp vra, moet jy hulle aanmoedig om self ook God se aangesig vir elke spesifieke situasie te soek.

•
Moenie net bid vir jou kind se fisiese, emosionele, geestelike en akademiese ‘oorlewing’ nie, maar ook vir ‘n lewe wat medestudente en dosente kragtig sal aanraak. Daar is ‘n oes! Dit staan wit! (Joh.4:35).

•
Bly bid met volharding. Jes.62:6: Ons moet die Here voortdurend aan Sy beloftes herinner.

•
Bid veral dat jou kind sal bly praat met God, met die vaste wete dat God self sy Vader en Versorger is.

•
Moenie met veroordeling bid wanneer jy bid vir die instansie, dosente en studente nie. Bid met liefde en genade in jou hart. Jesus het vir daardie mense ook gesterf – bid vir hulle redding.

Praktiese wenke:

•
Skryf kernbeloftes onder aan ‘n foto van jou kind en sit dit teen jou kamermuur of ‘n prominente plek sodat jy dit daagliks kan raaksien en daaroor kan bid.

•
Gee vir jou kind ‘n dagboek met kort, kragtige dagstukkies saam, bv. Spurgeon se Morning by Morning of ‘n ander dagboek met dagstukke wat regtig geestelike pitkos het.

•
Soek na mede Christene in dieselfde situasie en bid weekliks saam vir jul kinders en veral (waar moontlik by die naam) vir die redding van medestudente en dosente.

•
Leef jou lewe volgens God se Woord, Sy beloftes en bevele, gevul met sy Goddelike liefde, sodat Hy jou gebede kan beantwoord.

Maandag 
10 Oktober 2011

Fokus op redding: Duikers

Die dienste van professionele duikers word dikwels gebruik om vir diamante te duik, vir oorblyfsels by ongelukstonele waar bv. ‘n skip of ‘n vliegtuig gesink het. Hulle werk dikwels in gevaarlike omstandighede en kan maklik in die versoeking kom om by ongeregtigheid betrokke te raak. Bid vir die redding van professionele duikers, dat hulle lewens ‘n lewende getuienis van God se goedheid en genade sal word. Bid dat God se liefde en omgee om te genees, hul sal vestig in Sy koninkryk.

Dinsdag 
11 Oktober 2011

Fokus op godsdienste: Die Okkulte en Satanisme

CHRISTENDOM: Sleutel oortuigings: Alle mense word eendag finaal geoordeel. Beide gelowige en ongelowige mense word uit die dood opgewek. Die wat deur Jesus verlos is lewe vir ewig. Die wat verlore is (nie verlos is nie) word vir ewig van God geskei en in ‘n plek van lyding gewerp (hel). Jesus se opstanding in ‘n opstandingsliggaam verseker dat gelowiges ook ‘n nuwe opstandingsliggaam sal ontvang. Algemene geloofsoortuigings van die Christelike geloof word vervat in verskeie geloofsbelydenisse o.a. die Apostoliese Geloofsbelydenis, die Geloofsbelydenis van Nicia en die Geloofsbelydenis van Athanasius. 

SATANISME: Sleutel oortuigings: Glo dat sonde geskep is om mense skuldig te laat voel sodat hulle deur godsdienstige gehuigel beheer kan word. Die mens moet self leer uit sy foute en daar is geen behoefte aan verlossing nie. Daar is geen lewe na die dood nie; die lewe moet nou geleef en geniet word. Sataniste verag mense wat goed wil doen en noem hulle ‘wit-ligte’. Hulle verdra nie swakheid nie en ontken en verwerp dus die mens se afhanklikheid van God. 

BID: Deur die kruisdood van Christus in die Nuwe Verbond skryf God Sy wette in die harte en verstand van elke mens (Jer.31:33). Bid dat die Heilige Gees Sataniste se harte sal aanraak met ‘n begeerte om te soek na die Weg, die Waarheid en die Lewe. Ware lewe word slegs in Jesus Christus gevind. Bid dat leuens ontbloot sal word en dat die lig van die waarheid omtrent Jesus Christus en die lewe na die dood openbaar sal word. Bid vir ‘n kragtige openbaring van die liefde, die mag en heerlikheid van Jesus in Sataniste kringe deur die werking van die Heilige Gees.

Woensdag 
12 Oktober 2011

Fokus op die Shembe feesvieringe

Oorweeg om te vas en bid vir die openbaring van Jesus Christus in die hart van elke Shembe tydens die byeenkoms by Judea naby Eshowe vanaf 13-30 Oktober 2011. Die Shembe leier het onlangs gesterf. Bid dat baie sal besef wie is waarlik die Engiste, Ewige en Soewereine God.

Fokus op godsdienste: Die Okkulte en Satanisme

CHRISTENDOM: Sleutel praktyke: Aanbidding in groepe of wanneer alleen, bv. in kerke. Geen geheime rituele. Doop en Nagmaal word gevier. Wanneer mense in ‘n lewende verhouding met Jesus Christus staan, die liefde van God en vergifnis van sonde beleef, het so ‘n persoon altyd ‘n behoefte om ander van Jesus te vertel. Jesus het gesê dat Sy volgelinge uitgeken sal word deur hulle liefde vir mekaar.

SATANISME: Okkultiese praktyke: Satanistiese toorkuns en rituele is hoofsaaklik gebaseer op begeerte, manipulasie, beelde en wilskrag. Hulle tref nie onderskeid tussen swart of wit toorkuns nie. Volgens LaVey is “Satanistiese rituele ‘n mengsel van Gnostiese, Kabbalistiese, Vrymesselaars en verskuilde elemente en die gebruik van toorwoorde.” Sommige Sataniste bedryf ‘n “swart mis”, ‘n godslasterlike seremonie. Die belangrikste dae is die herdenking van Satan se ‘verjaardag’, sowel as 30 April en 31 Oktober (Halloween). 

BID: Bid dat die Vader van ons Here Jesus Christus okkultiste sal oorweldig met die genade en barmhartigheid wat teenoor hulle bewys word deur Christene. Bid ook dat baie van hulle tydens die “swart mis” seremonies sal wonder oor die waarde van Nagmaal vir Christene. Bid veral dat die boodskap van die kruis as die krag van God, aan hulle geopenbaar sal word (1 Kor.1:18).

Fokus op Israel: Fees van die Tabernakels (Sukkot)

Hierdie fees gedenk die Jode se swerftog deur die woestyn na die uittog uit Egipte waar hulle in tydelike hutte moes bly (Lev.23-24). Messiaanse Jode glo dat die Fees van die Tabernakels hulle leer dat wanneer Jesus Christus terugkeer, ‘n nuwe samelewing opgerig sal word met Jesus Christus as Koning van die konings en Here van die here (Op.19:11-16; 20:4; Lev.23:39-43; Matt.17:1-4; Heb.11:8-9). (Webruimte: http://www.ucg.org/litlibrary/holydays.htm). Bid dat die Joodse volk ‘n persoonlike openbaring van Jesus Christus as die Messias van die Skrif sal kry. Bid ook vir die duisende Christene van baie nasies wat Jerusalem toe gaan om hierdie fees te gedenk; dat hulle getuienis en liefde die harte van die Joodse volk sal aanraak. (Christian Friends of Israel. Tel./faks: 012 361 1437. Webruimte: http://www.cfijeursalem.org  of e-pos: allwiese@lantic.net). 

Donderdag 
13 Oktober 2011

Fokus op godsdienste: Die Okkulte en Satanisme

SATANISME: Sleutel oortuigings: Die Sataniese Bybel begin met hierdie verklarings: “Satan verteenwoordig toegewings in plaas van onthouding en selfbeheersing! Selfverloëning is nie ‘n aanwins nie. Godsdiensgroepe wat onthouding verkondig is gelowe wat die fisiese wêreld en sy genietinge as geestelik gevaarlik beskou. Satanisme is ‘n wêreldgesinde godsdiens en verag elke vorm van selfverloëning.” 

CHRISTENDOM: Bid dat God deur die Heilige Gees en die Woord hom aan Sataniste sal openbaar: Dié wat hulle deur hulle sondige natuur laat beheers, hou hulle besig met die dinge van die sondige natuur (Rom.8:5). (…) Laat ons ons dan reinig van alles wat liggaam en gees verontreinig, en ons in gehoorsaamheid aan God volkome aan Hom toewy (2 Kor.7:1). Die praktyke van die sondige natuur is algemeen bekend: onsedelikheid, onreinheid, losbandigheid, afgodsdiens, towery, vyandskap, haat, naywer, woede, rusies, verdeeldheid, skeuring, afguns, dronkenskap, uitspattigheid en al dergelike dinge…Wie hom aan sulke dinge skuldig maak, sal nie die Koninkryk van God as erfenis verkry nie…Dié wat aan Christus Jesus behoort, het hulle sondige natuur met al sy hartstogte en begeertes gekruisig (Gal.5:16-25). 

Herlewingsfokus: Hoe moet ek bid? Bid vir die Gees van God se liefde in die kerk

(Ek bid dat) hulle een kan wees, net soos Ons een is. Ek in hulle en U in My; dat die wêreld kan weet dat U My gestuur het, en hulle liefgehad het net soos U My liefgehad het ... sodat die liefde waarmee U My liefgehad het, in hulle kan wees, en Ek in hulle (Joh.17:22, 23, 26). Die vrug van die Gees is liefde (Gal.5:22). Gelowiges is een in Christus en Hy is een met die Vader. Die liefde van Christus rus en woon in ons elkeen. Bid dat die Heilige Gees hierdie liefde op so ‘n manier in gelowiges sal vestig dat die wêreld kan sien en weet dat God se liefde in hulle woon. Bid gereeld hiervoor. (Verwerk uit Gesprek met God deur dr. Andrew Murray).

Vrydag 
14 Oktober 2011

Fokus op die ekonomie, handel en arbeid

Daar is ‘n ongelyke verdeling van grond, rykdom en opleiding in Suid-Afrika. Bid dat diegene wat in die verlede bevoordeel is, hulle vaardighede en hulpmiddele sal gebruik om te verseker dat ander ook op ‘n konstruktiewe en sinvolle wyse kan deel aan al die gawes wat God aan die land gegee het om sodoende ‘n verdraagsame en verenigde samelewing te skep. Selfs in die harte en gedagtes van Christengelowiges is dit nie ‘n gewilde siening nie. Bid dat die Heilige Gees ons gedagtes sal vernuwe om hierdie moeilike kwessies beter te verstaan, en ook wat elkeen van ons se verantwoordelikheid voor die Here is. Bid vir bereidwilligheid by alle partye vir geduld, wysheid en veral dat groepe wat bevoordeel is bereid sal wees om op te offer.

Fokus op Bybelvertaling Konferensie 2011

Die sesde Bybelvertaling Konferensie gaan vanaf 14-18 Oktober plaasvind. Bid asseblief vir diegene wat bymekaar kom, vir God se inspirasie en openbaring terwyl hulle die teorie en praktyk in Bybelvertaling bespreek, met vanjaar se tema: Die toekoms van Bybelvertaling: Kreatiewe strategieë en praktiese stappe. Bid asseblief dat daar in al die behoeftes van die reëlings-, logistieke en samevattingskomitees en van diegene wat dit bywoon, voorsien sal word. Bid dat hierdie en toekomstige byeenkomste onder die leiding van die Heilige Gees sal plaasvind en dat nuwe en makliker maniere gevind sal word om Bybels te vertaal. (Wycliffe Prayer Focus Bulletin. Webruimtes: www.theWordisLife.net  en www.wycliffe.net of e-pos: jan_crowell@wycliffe.net). 

Saterdag 
15 Oktober 2011

Gebedsfokus: Jerigo Mure Internasionale Gebedsnetwerk

Bid asseblief vandag vir alle personeellede en die gesinne van Jerigo Mure Internasionale Gebedsnetwerk, en spesifiek vir hulle fisiese gesondheid, hulle veiligheid en beskerming teen geestelike aanvalle en druk. Bid dat God wêreldwyd nuwe deure sal oopmaak om gebed as ‘n leefstyl op die verskillende terreine van die lewe te vestig en dat elke Christen sal verstaan dat hy/sy geroep is om as voorbidders op te tree. Hou aan om saam met ons te bid dat gebeds-materiaal hulle bestemmings sal bereik, veral die Jerigo Mure Daaglikse Gebedsgids. (Jerigo Mure Internasionale Gebedsnetwerk, Privaatsak X22, Lynnwoodrif, 0040. Tel.: 012 365 3213, faks: 086 594 0565. Webruimte: www.jwipn.com of e-pos: info@jwipn.com). 

Sondag 
16 Oktober 2011

Herlewingsfokus: Hoe moet ek bid? Bid soos iemand wat gedurigdeur aan God dink

Ek het wagte op jou mure uitgesit wat gedurigdeur die hele dag en die hele nag nie sal swyg nie. O julle wat die Here herinner aan sy beloftes – moenie rus nie en laat Hom nie met rus nie (Jes.62:6-7). Dink na oor hierdie woorde totdat jy met jou hele wese kan sê dat jy ‘n voorbidder is wat deur God aangestel is. Gaan Sy teenwoordigheid met hierdie geloof binne en evalueer die behoeftes van die wêreld met die volgende in gedagte: dit is jou taak om voorbidding te doen; die Heilige Gees sal jou leer waarvoor en hoe jy moet bid. Hierdie waarheid moet altyd in jou gedagtes wees. Jou groot lewenstaak is om soos Christus voorbidding te doen. Jy moet vir gelowiges en ongelowiges bid. (Verwerk uit Gesprek met God deur dr. Andrew Murray).

Fokus op Wêreldvoedseldag

Wêreldvoedseldag is in 1979 amptelik erken en meer as 150 lande regoor die wêreld neem aan hierdie jaarlikse vieringe deel. (Webruimte: http://www.wn.org/site/c.coIELNOsGpF/b.4669503/). Bid vir deurbrake in doeltreffende kosvoorsiening aan die meer as 850 miljoen ondervoede mense regoor die wêreld. Die styging in voedselpryse het tot gevolg dat hierdie getal daagliks toeneem. Bid asseblief vir guns op die werk van World Neighbours in 18 lande regoor die wêreld, spesifiek t.o.v. hulle pogings om voedselsekuriteit te bou en toegang tot skoon drink-water te verskaf. Vra dat meer Christene prakties by hierdie en soortgelyke projekte betrokke sal raak.

Maandag 
17 Oktober 2011

Fokus op redding: Vraghysers en oplaaiers

Die swaarste en grootste vraghysing en op- en aflaaiery vind by ons hawens, spoorweë en lughawens plaas. Bid asseblief dat diegene wat elke dag swaar vragte rondry, verskuif, en op- en aflaai, die Here Jesus Christus sal leer ken en aanneem as die EEN wie se juk sag en wie se las lig is.

Fokus op die Christian Motorcycle Association (CMA)

Christen motorfietsryers reik gereeld na ander motorfietsryers uit. Bid ernstig dat motorfietsryers wat verslaaf is, nie ‘n verhouding met God het nie en vooropgestelde idees oor God en die kerk het, ontvanklik sal wees vir die evangelie en dat hulle deur die werking van die Heilige Gees, Jesus sal sien soos wat Hy werklik is, veral vroue. Bid dat mense wat tot bekering kom, sterk sal bly staan en nie oor ander sal oordeel nie. Bid vir eenheid onder Christenmotorfietsryers en ‘n toenemende gewaarwording onder lede dat hulle roeping ‘n saak van lewe en dood is. (Christian Motorcycle Association (CMA) Westelike Provinsie. Tel.: 021 982 2303, faks: 021 982 0997 of e-pos: cmawp@absamail.co.za). 

Blaas lewe in ‘n passiewe gebedslewe!

Maandag: Bid oor jou skedule. Jy weet jy moet, maar tog voel dit glad nie belangrik nie. Waarom doen jy nie hierdie week ‘n eksperiment nie? Het jy ‘n toets wat kom? Bid vir vrede in jou hart voor die tyd en ook vir ‘n helder verstand wanneer jy skryf. Jy is nie lus vir die middag se oefensessie nie? Vra die Here om jou te versterk en Sy vreugde vanmiddag in almal te werk, selfs op die afrigters. Jy kan nou al bid vir dinge wat volgende week of volgende maand gebeur!

Dinsdag: Bid terwyl jy besig is. Wie het gesê jy kan net in jou kamer bid? Volgende keer as jy iewers heen stap, ‘n lang afstand hardloop of in die gimnasium oefen, probeer om met God te praat terwyl jy daarmee besig is. As jy mense by jou verby sien loop of in die gimnasium ingaan, vra die Here se seën op hulle lewens en dat hulle Hom persoonlik sal leer ken.

Woensdag: Maak jou gedagtes ‘n gesprek met die Here. So baie gedagtes gaan daagliks deur ons koppe. Ons dagdroom, ons dink dalk lelike of skinder gedagtes. Waarom bring jy nie hierdie gedagtes na die Here toe deur gebed nie? Vra die Here om iemand wat seergekry het a.g.v. ‘n skinderstorie te help. Vra Hom om jou te vergewe vir wanneer jou gedagtes dwaal na plekke en dinge wat nie reg is nie. Leer om gedurigdeur te bid (1 Tessalonisense 5:17).

Donderdag: Skryf jou gebede neer. Skryf alles neer wat in jou gedagtes opkom, nie net gebedsversoeke nie. Skryf vrae, hartseer en worstelinge neer. Ook dinge waaroor jy dankbaar is. Wees kreatief. Miskien sit God ‘n lied of ‘n gedig in jou hart – wat ook al vir jou die maklikste is, praat met Hom op papier. As jy na ‘n ruk terugkyk sal jy regtig bemoedig wees wanneer jy besef die Here het na jou gebede geluister!

Vrydag: Bid saam met ‘n gebedsmaat. Vra die Here om vir jou iemand te wys saam met wie jy gereeld kan bid. Julle kan een of twee keer per week gedurende pouses bid. Julle kan besluit om na skool of oor ‘n naweek bymekaar te kom. Om saam met ‘n vriend te bid is goed vir persoonlike verantwoordelikheid en ook ‘n cool manier om vriendskap dieper te laat ontwikkel.

Naweek: Bid uit jou Bybel. Dit is eintlik maklik. Byvoorbeeld as jy in jou Bybelleestyd by Filippense 4:6-7 uitkom: Moet oor niks besorg wees nie, maar maak in alles julle begeertes deur gebed en smeking en met danksegging aan God bekend. En die vrede van God wat alle verstand te bowe gaan, sal oor julle harte en gedagtes die wag hou in Christus Jesus, kan jy nou hierdie Skrif woord vir woord bid en dit ‘n persoonlike gebed maak, bv. Here, ek gaan oor niks besorg wees nie, maar deur gebed en smeking gaan ek U vertrou. Ek gaan vir alles dankie sê. Ek gaan vir U alles sê wat my pla; Gee asseblief vir my U vrede in my hart. Probeer dit ook met ander Skrifgedeeltes en vra die Here om volgens Sy Woord in jou lewe te werk! 

Dinsdag 
18 Oktober 2011

Fokus op godsdienste: Die Okkulte en Satanisme

SATANISME: Sleutel oortuigings: Vir Sataniste verteenwoordig Satan vir hulle persoonlike regte hier op aarde eerder as geestelike drome en ‘n ewige lewe. Vir hulle is hulle regte heilig, moet ten alle tye gerespekteer en nagestreef word as waarheid sonder om ooit bevraagteken te word as waar of vals. Satan verteenwoordig ongeveinsde wysheid eerder as huigelagtige selfbedrog. Ware kennis vereis werk en krag. Mens moet dit self vind en nie verwag jy gaan dit ontvang nie. Wantrou alles en vermy leerstellings. Waarheid is hoe dinge is, nie hoe ons wil hê dit moet wees nie. 

CHRISTENDOM: Bid dat Sataniste ‘n openbaring sal kry vanuit God se Woord: Ons lewe deur die Gees; laat die Gees nou ook ons gedrag bepaal (Gal.5:25). As ‘n mens nie glo nie, is dit onmoontlik om te doen wat God wil…glo dat Hy bestaan en dat Hy dié wat Hom soek, beloon (Heb.11:6). Die Jode vra wondertekens en die Grieke soek wysheid… Christus die krag van God en die wysheid van God…wat vir die wêreld die swakheid van God is, is groter krag as die krag van mense (1 Kor.1:22-25). Waar die Gees van die Here is, is daar vryheid (2 Kor.3:17-18).

Fokus op Bybelverspreiding in geslote lande

Dankie vir jou gebede vir die 12 000 Bybels wat veilig afgelewer is. Ons het weer baie gebed nodig vir ons volgende onderneming in verband met literatuur. Dit is die Children’s Bible Books wat in vier tale van ‘n geteikende mensegroep gedruk moet word. Bid vir finansies en die proses om die boeke in die land/e te kry. Hou aan bid vir die jong groeiende kerk in geslote lande, asook dat nuwe gelowiges geestelik sal groei en hulle Bybels sal lees. (Bron: Vertroulik).

Woensdag 
19 Oktober 2011

Fokus op godsdienste: Die Okkulte en SATANISME

SATANISME: Sleutel oortuigings: SATANISME hou die mens voor as net nog ‘n dier wat volgens natuurwette bestaan (‘oorlewing van die sterkste’). Die ophef van die mens as verhewe bo ander diere is volgens hulle blatante selfbedrog. Die mensdom word voortgedryf deur dieselfde drange as diere. Sogenaamde sondes is bloot fisiese, emosionele en verstandelike bevrediging!

CHRISTENDOM: Bid dat Sataniste ‘n openbaring sal kry vanuit God se Woord: God het die mens geskep as sy verteenwoordiger, as beeld van God…manlik en vroulik… (Gen.1:27). Wie weet of die asem van die mens opstyg boontoe en of die asem van die dier afgaan onder toe? (Pred.3:21). Julle word egter nie deur julle sondige natuur beheers nie, maar deur die Gees (Rom.8:9). Jy mag met geen dier geslagsgemeenskap hê en jouself so besoedel nie…dit is iets afskuweliks (Lev.18:23). Maar daar kom ‘n tyd… wanneer die ware aanbidders die Vader deur die Gees en in waarheid sal aanbid (Joh.4:23). As die evangelie wat ons verkondig, tog nog met ‘n sluier bedek is, is dit bedek net vir dié wat verlore gaan...ongelowiges wie se verstand deur die god van hierdie wêreld verblind is, sodat hulle die lig van die evangelie…van die heerlikheid van Christus [nie kan sien nie]. (2 Cor.4:3-4).

Fokus op die vestiging van 24/7 Huise van Gebed

Bid vir elke individu wat daarvoor verantwoordelik is om ‘n gebedskamer op enige plek ter wêreld te lei, te koördineer en in stand te hou. Vra dat hulle duidelik God se stem sal hoor, dat hulle teen misleiding en sonde beskerm sal word, en dat hulle met nederigheid en moed leiding sal gee. Vra dat God genoeg bidders sal stuur sodat elke gebedskamer hulle gemeenskappe met dag-en-nag-gebed kan dek. 

Fokus op die Joodse volk: Simchat Torah 

Simchat beteken “jubeling”. Dit handel oor hoe God Homself aan die Joodse volk op die berg Sinai geopenbaar het toe hulle die 10 Gebooie ontvang het. Bid dat die Joodse volk in hierdie tyd ‘n persoonlike ontmoeting met die Here Jesus Christus sal hê as die Lewende Woord wat vlees geword het, wat gesterf het, weer opgestaan het en hulle ewige redding gekoop het. Mag hulle ware vreugde daarin vind om die Here Jesus Christus te leer ken. (Christian Friends of Israel. Tel./faks: 012 361 1437. Webruimte: http://www.cfijerusalem.org/ of e-pos: allwiese@lantic.net).  

Donderdag 
20 Oktober 2011

Fokus op godsdienste: Die Okkulte en SATANISME
SATANISME: Sleutel oortuigings: Volgens hulle funksioneer die samelewing al hoe meer vanuit onkunde en die gevolge van absolute vryheid. Hulle voel mense volg te maklik wat hulle vertel word. Etiese waardes word vervang met ‘n vernietigende verdraagsaamheid teenoor alles en almal.  Dit laat geen ruimte vir Bybelse lering oor wat waarheid is, reg en verkeerd, geregtigheid en ongeregtigheid, hulp aan die armes en behoeftiges en ‘n lewe van opoffering.

CHRISTENDOM: Bid dat Sataniste ‘n openbaring sal kry vanuit God se Woord: Aangesien julle saam met Christus uit die dood opgewek is, moet julle strewe na die dinge daarbo waar Christus is…rig julle gedagtes op die dinge wat daarbo is, nie op die dinge wat op die aarde is nie (Kol.3:1-2). Laat julle lewe steeds deur die Gees van God beheers word, dan sal julle nooit swig voor begeertes van julle sondige natuur nie. Wat ons sondige natuur begeer, is in stryd met wat die Gees wil, en wat die Gees wil, is in stryd met wat ons sondige natuur begeer (Gal.5:16). Julle het gehoor dat daar gesê is: ‘’n Oog vir ‘n oog en ‘n tand vir ‘n tand.’ Maar Ek sê vir julle: Julle moet julle nie teen ‘n kwaadwillige mens verset nie. As iemand jou op die regterwang slaan, draai ook die ander wang na hom toe. Julle moet julle vyande liefhê, en julle moet bid vir dié wat vir julle vervolg (Matt.5:38-47). 

Herlewingsfokus: Hoe moet ek bid? Bid dat die Heilige Gees kragtig in leraars se lewens sal werk

Ek vermaan julle om saam met my in die gebede te stry vir my by God (Rom.15:30). (Hy sal ons verlos) terwyl julle ook vir ons saamwerk deur die gebed (2 Kor.1:10-11). Het jy al gewonder hoeveel leraars daar in die kerk is? Dink net aan die groot behoefte wat hulle aan voorbidding moet hê! Dink net hoe effektief en kragtig hierdie leraars sal kan funksioneer indien hulle almal met die krag van die Heilige Gees beklee sou wees. Bid en begeer spesifiek dat die Heilige Gees kragtig in leraars se lewens sal werk sodat hulle weer kan uitgaan om kragtige werk in die lewens van ander mense te doen. Bid vir jou leraar en vra dit spesifiek vir hom. Verbind alle aspekte van prediking wat regoor die wêreld plaasvind aan die gebed dat almal met die Gees vervul sal word. Bid dat die Here die volgende belofte in hul lewens sal waar maak: (Bly) totdat julle toegerus is met krag uit die hoogte (Luk.24:49). Julle sal krag ontvang wanneer die Heilige Gees oor julle kom (Hand.1:8). (Verwerk uit Gesprek met God deur dr. Andrew Murray.)

Vrydag 
21 Oktober 2011

Fokus op die ekonomie, handel en arbeid

Indiensneming in die formele sektor, met ander woorde, werkgewers wat mediese en pensioenvoordele verskaf en LBS aftrek, het ver agtergebly by die BBP-groei (Bruto Binnelandse Produk) sedert die middel 1990’s. Verder het die werklike vergoeding per werker sedertdien aansienlik oor dieselfde tydperk gestyg. Die gevolg was dat minder jong, onervare en nie-bewese werkers deur gevestigde besighede in diens geneem is. Bid vir meer geleenthede vir jong mense om geskool te word in ‘n beroep van hulle keuse, en dat hulle getroue en effektiewe werkers sal wees wanneer hulle werk kry.

Fokus op Bangladesj: Die Tablighi Jamaat Beweging

Die afgelope paar jaar het drie tot vyf miljoen Moslems opgetrek na Tongi, net noord van Dhaka, waar die Bangladesjiese regering 160 hektaar spesiaal vir die jaarlikse driedaagse byeenkoms, bekend as “ljtema”, beskikbaar gestel het. Daar kom gewoonlik mense van ongeveer 80 lande vir hierdie byeenkoms. Behalwe die Hajj, is dit die grootste Islamitiese saamtrek ter wêreld. (Webruimte: www.30days.net). Bid asseblief vir die Moslems op hulle pad na Bangladesj. Bid in die Naam van Jesus dat die Vader van heerlikheid Jesus Christus aan hulle sal openbaar as die Lig van hulle redding terwyl hulle in hierdie tyd op soek is na dieper geestelike insig.

Saterdag 
22 Oktober 2011

Fokus op Alpha South Africa

Bid asseblief vir die Heilige Gees se leiding wanneer Alpha SA begin met die vertaling van Alpha bronne in ander Afrikatale. Vra vir nuwe arbeiders om Alfa kursusse aan te bied. Bid vir die begin van die Alpha “jaar van gebed” visie vir 2012 van die 24/7 gebedsbediening. (Alpha South Africa. Tel.: 084 661 0548. Webruimte: www.alphasa.co.za of www.facebook.com/AlphaSA of e-pos: tarynne@alphasa.co.za). 

Fokus op Bangladesj: Die Tablighi Jamaat Beweging (vervolg 21 Okt.)

Die “Bishwa Ijtema” (wêreldbyeenkoms) word deur die Tablighi Jamaat-beweging (die vereniging vir die verspreiding van Islam) geborg. Die byeenkoms fokus op gebed en meditasie. “Politieke gesprekke word nie by die byeenkoms toegelaat nie,” beweer die Tablighi Jamaat. Die Tablighi Jamaat, waarna dikwels bloot verwys word as TJ, is die grootste sending Moslemgroep ter wêreld. Die aantal TJ-volgelinge word geraam op 70 tot 80 miljoen, wat dit amptelik die grootste enkele beweging in Islam maak. (Webruimte: www.30days.net). Dra hierdie Moslems aan die Here op – vra dat hulle ‘n persoonlike openbaring van die Here Jesus Christus sal hê te midde van hul navolging van Islam.

Sondag 
23 Oktober 2011

Herlewingsfokus: Hoe moet ek bid? Bid in afsondering

Maar jy, wanneer jy bid, gaan in jou binnekamer, sluit jou deur en bid jou Vader wat in die verborgene is. (Matt.6:6). (Hy het op die berg geklim) om in die eensaamheid te bid. (Matt.14:22; Joh.6:15). Word rustig en weet dat wanneer jy alleen in die teenwoordigheid van God is, jy van aangesig tot aangesig voor God staan om vir sy dienaars voorbidding te doen. Moenie dink dat jy geen invloed het of dat jou gebed geen verskil sal maak nie. Jou gebed en geloof sal ‘n verskil maak. Pleit by God vir sy leraars. (Verwerk uit Gesprek met God deur dr. Andrew Murray).

Maandag
 24 Oktober 2011

Fokus op redding: In- en uitvoerbeamptes

Bid vir hulle wat verantwoordelik is vir die aanvaarding en vrystelling van goedere wat in en uitgevoer word. Vra dat hulle die werk met integriteit sal doen en regverdig sal optree. Bid vir hulle redding, dat hulle sal begin dink oor die betekenis van die lewe en hulle harte vir Jesus Christus sal oopmaak.

Fokus op Bangladesj: Die Tablighi Jamaat Beweging (TJ) (vervolg 22 Okt.)

Die Tablighi Jamaat spits hulle daarop toe om Moslem-praktyke en leerstellinge “reg te stel”. Dit behels o.a. dat hulle hulle van nie-Moslems afsonder sodat hulle nie van Islam afvallig sal word nie. Bid dat die TJ-lede in hulle reise deur die wêreld Christene sal ontmoet wie se lewens en liefde van ‘n lewende verhouding met die Here Jesus Christus sal getuig (Kol.4:3, Ps.9:20). Bid vir Bangladesj, ‘n land wat ongeveer 85% Moslem is en wat swaarder kry as die meeste ander lande in die wêreld. God is besig om die Moslems se harte oop te maak om op die evangelie te reageer (kyk Hand.16:13-14). Bid vir sterk gemeentes wat die evangelie na die mense van die land kan neem. (Webruimte: www.30days.net). 

Dinsdag 
25 Oktober 2011

Fokus op godsdienste: Die Okkulte en SATANISME
Hoe om te bid vir mense wat bevryding soek

Sataniste wat Christene wil word se grootste vrees is dat God die Vader nie in staat is om hulle teen aanvalle te beskerm nie, en hulle sukkel dus om Hom te vertrou. Bid dat God Homself aan hulle sal openbaar as die Almagtige. Bid vir hulle beskerming en ook vir die beskerming van hulle gesinne en besittings. Hulle is ook bang dat Christene vir hulle bang sal wees en hulle daarom sal verwerp. Bid dat hulle nie geïsoleer sal raak nie, maar dat Christene hulle sal bedien en aanvaar. Baie van hulle val binne drie maande terug in SATANISME, ten spyte van die vervolging en straf wat hulle dan kry. Bid vir hierdie kritiese periode en dat hulle versterk sal word deur die Woord van God. 

Fokus op die Spitsberaad van Statebondsleiers 2011 (SBSB)

Daar bly meer as 2 miljard mense in die Statebondslande, wat 25% van die wêreld se bevolking en een derde van die wêreld se nasies verteenwoordig. Die Statebondsgebedsinisiatief het ten doel om hierdie mense en hulle nasies te versterk en te verbind – deur Christus-gesentreerde gebed. Statebondsleiers vergader al om die ander jaar om wêreld- en Statebondsaangeleenthede te bespreek, en te besin en sinvolle besluite oor gemeenskaplike beleidsrigtings en inisiatiewe te neem. Dit vind vanjaar van 28-30 Oktober in Perth, Wes-Australië, plaas. (Webruimte: http://www.chogm2011.org/ of e-pos: info@commonwealthprayer.org). Dank die Here vir baie nasies wat reeds aan hierdie inisiatief deelneem. Bid hierdie maand vir die SBSB dat God die harte van leiers sal aanraak om volgens Sy wil en doel oor die nasies te regeer.

Aanmoediging om aan te hou vertaal: Asië

‘n Nuwe leser in ‘n minderheidsgroep in Asië het onlangs vir ‘n vriend gesê: “Toe ons die Bybel vir die eerste keer in ons lewens in ons eie taal lees, het dit ons so bemoedig. Daar is niks waarmee dit vergelyk kan word nie. Vandat ons kinders was, het ons nog nooit ons taal in skrif gesien nie. Nou kan ons die Bybel in ons eie taal lees, ons kan stories in ons eie taal lees en liedere sing en die Here in ons eie taal prys.” (Wycliffe Prayer Focus Bulletin. Webruimte: www.wycliffe.net of e-pos: jan_crowell@wycliffe.net). 

Woensdag 
26 Oktober 2011

Fokus op godsdienste: Die Okkulte en SATANISME
Hoe om te bid vir mense wat bevry wil word uit okkultisme

Bid met rein hande en sorg dat jy in die regte verhouding met God lewe. Bid dat hulle die moed sal hê om vir bevryding te vra, dat hulle God se versorging t.o.v. persoonlike behoeftes, pyn en menswees sal beleef. Hul voel soms hulle is net ‘n “geval” en bly tot hulself gekeer. Bid dat hulle hierdie innerlike stryd teen vrees en benoudheid sal oorwin. Bid vir diegene wat hulle bedien, vir deursettingsvermoë om Jesus se liefde onverpoos te leef totdat daar ‘n deurbraak kom (Luk.22:53, Op.6:11, 13:7).

Fokus op die stigting van 24/7 Huise van Gebed

Bid dat God al die generasies, oud en jonk, sal inspireer om ander te inspireer tot gefokusde gebedstye en vas vir hulle nasies. Vra dat die getuienisse van God wat gebede beantwoord tot gevolg sal hê dat baie meer mense opnuut tot die lewende God sal roep vir hulle behoeftes en die behoeftes van ander.

Donderdag
 27 Oktober 2011

Fokus op godsdienste: Die Okkulte en SATANISME
My kind is by SATANISME of die okkulte betrokke…wat moet ek doen?

Moenie kritiseer of Skrif begin aanhaal nie. Vra die Heilige Gees om vir jou te help onderskei wat in jou kind se kop en hart aangaan. Vra vir hulle wat hulle glo en wat hulle voel. Luister na jou kinders. Probeer hulle emosies verstaan en waarom hulle hulp by die Satan gaan soek het of in die okkulte betrokke geraak het. Dit het dikwels te doen met dinge wat hulle by die huis of skool beleef het. Soms het dit met teleurstellings, vrees, minderwaardigheid of vernedering te doen. Baie kinders vind self die waarheid as daar na hulle geluister word en beleef dat hulle verstaan word. Dikwels glo hulle die leuen dat “niemand (veral nie my ouers) verstaan my nie”.

ONTHOU: Gebed bring God se krag in situasies in – gebede is nie net daar om ouers te vertroos of om die skande te vermy nie (‘wat sal die mense sê’). Daar moet gefokus gebid word met die onvoorwaardelike liefde van Christus vir die redding en bevryding van daardie mens vir wie Hy gesterf het (Joh.4:23-24).

Herlewingsfokus: Hoe moet ek bid? Bid vir die werking van die Heilige Gees in alle Christelike werkers se lewens

... terwyl julle ook vir ons saamwerk deur die gebed, sodat daar vir die genadegawe aan ons deur baie persone op baie maniere vir ons gedank mag word. (2 Kor.1:11). Dink aan die groot aantal Christene wat in verskillende dele van ons samelewing werksaam is. Kerke, sendingorganisasies, soldate, seemanne en jongmense is maar enkele voorbeelde. Ons moet God hiervoor loof! Dink net wat hulle tot stand sou kon bring indien elkeen in die volheid van die Heilige Gees geleef het. Bid vir hulle sodat jy deel van hulle werk kan wees. Dan sal jy God kan loof, elke keer wanneer jy hoor van seën wat iewers uitgestort word. (Verwerk uit Gesprek met God deur dr. Andrew Murray).

Dank die Here vir alles wat Hy gedoen het

Die Bybelse profeet, Samuel, het ‘n monument gebou om die volk Israel te herinner aan die dinge waarmee die Here hulle gehelp het: Samuel het toe ‘n klip gevat en dit regop gesit ... Hy het die plek Eben-Haeser genoem, “want,” het hy gesê, “tot nou toe het die Here ons gehelp” (1 Samuel 7:12). Jy kan vir jou ook ‘n ‘Eben-Haeser’ oprig!

Berei jou Eben-Haeser voor!

1.
Kry ‘n plek. Vra jou ouers of daar ‘n plek in julle tuin is waar jy ‘n monument kan oprig om vir die Here dankie te sê. As julle in ‘n woonstel bly, kan jy miskien ‘n hoekie in jou kamer gebruik.

2.
Kry ‘n paar klippe. Soek ‘n paar gladde klippies wat in jou hand pas. Was hulle en droog hulle af. Jy kan ook ‘n sakkie klippe by die kwekery koop.

3.
Neem genoeg tyd. Vanaand, voor jy gaan slaap, gaan sit en skryf ‘n paar dinge neer wat jy weet die Here vir jou voorsien, selfs dinge waarvoor jy gebid het en wat die Here geantwoord het.

4.
Skryf neer. Skryf iets wat die Here vir jou gedoen het op ‘n klippie met ‘n permanente pen: kos, klere, vriende, gesin, jou hond genees, veiligheid, ens.

5.
Skryf die datum op. Maak seker dat jy elke keer die datum waarop die Here jou gebede geantwoord het op die klippie skryf en pak die klippies op ‘n hoop.

6.
Onthou. Elke keer as die Here ‘n gebed antwoord wat jy gebid het, sit nog ‘n klippie op die hopie om vir die Here dankie te sê en om jouself te herinner dat die Here gebed antwoord. 

7.
Gee eer aan die Here. Elke keer as jy by jou Eben-Haeser verbyloop, staan eers stil en sê vir die Here dankie vir wat Hy in jou lewe doen.

(Notas, aangepas en uitgebrei, uit: Pray! Magazine, Jan/Feb 2006).

Vrydag 
28 Oktober 2011

Fokus op die ekonomie, handel en arbeid

Dit is baie belangrik dat daar begrip, respek en ‘n goeie verstandhouding sal wees tussen dit wat die eienaars/bestuurders dink en sê en hoe hulle prakties optree teenoor hulle personeel. Die uitdaging is dat die hele bestuurspan saam moet werk om so ‘n omgewing te skep. Bid spesifiek vir eenheid onder dié in bestuursposte, dat hulle nie skuldig sal wees aan intimidasie of manipulasie nie, en as hulle gelowiges is dat hulle gebede nie selfsugtig sal wees nie. Vra dat bestuurders die Here Jesus as Verlosser sal aanneem, dat daar eenheid sal wees in maatskappye en dat hulle sal bid vir finansiële en geestelike deurbrake in hulle maatskappy. Bid dat dit nie nodig sal wees dat werkers afgedank word nie.

Fokus op die Spitsberaad van Statebondsleiers 2011 (SBSB)

Die Statebond bestaan uit die wêreld se grootste en kleinste, en rykste en armste lande. Lidlande strek oor ses kontinente en oseane, vanaf Afrika (19) Asië (8), die Amerikas (2), Karibiese Eilande (12), Europa (3) en die Suid-Pasifiese Streek (10). Die Statebond, wat in die 1870’s ontstaan het, glo in die vestiging van vennootskappe tussen regerings, handel en die burgerlike samelewing, om sterker demokratiese instellings en prosedures te bou. Die Statebond het gegroei van slegs agt lede in 1949 tot 54 lede in 2010. (Webruimte: http://www.chogm2011.org/About_CHOGM/The_Commonwealth). Dra diegene op in gebed wat bymekaar kom om te besluit oor aangeleenthede wat die nasies van die wêreld raak. Bid dat individue die geleentheid sal hê om van Christus te leer en persoonlik hulle lewe en loopbaan oor te gee aan Sy heerskappy.

Saterdag 
29 Oktober 2011

Fokus op die ekonomie, handel en arbeid

Baie industrieë, bv. die boubedryf, konstruksie en boerdery funksioneer siklies en kan nie perma-nente indiensneming waarborg nie. As gevolg hiervan kan tot 50% van ‘n maatskappy se loon-werkers tydelike kontrakte hê, wat die onsekerheid van die loonwerkers nog verder kan aan-blaas. Dit lei dikwels tot wantroue, gevoelens van verontregting en wanhoop by werkers. Bid vir meer permanente oplossings, dat hierdie spanning verlig sal word, om ‘n doel voor oë te hê en resultate waarmee saamgestem word sodat meer permanente werk geskep kan word vir werkers.

Sondag 
30 Oktober 2011

Herlewingsfokus: Hoe moet ek bid? Vir die vuur van die Heilige Gees

Wie in Sion oorgebly het, wie in Jerusalem bewaar gebly het, elkeen in Jerusalem wat vir die lewe opgeskryf is, sal heilig genoem word. Die Here sal die inwoners van Sion reinig van hulle wandade en Hy sal die bloed wat aan die hande van Jerusalem kleef, verwyder deur die Gees wat oordeel en verteer (Jes.4:3,4). Skoonwas met vuur! Gereinig deur oordeel! Wanneer iemand dit alles deurgemaak het, sal hy heilig genoem word. Die krag van die seën wat die wêreld ontvang, die krag van werk en voorbidding wat sal oorwin, hang alles af van die geestelike toestand van die kerk. Die kerk word met die krag van God gevul namate mense van sonde oortuig word en dit bely word. Oordeel begin by die huis van God. Oortuiging van sonde is noodsaaklik vir heiligmaking. Smeek God om Sy Gees uit te stort om sonde te oordeel, verteer en te vernietig by alle gelowiges. (Verwerk uit Gesprek met God deur dr. Andrew Murray).

Maandag 
31 Oktober 2011

Fokus op Hervormingsdag

Op 31 Oktober 1517 het dr. Martin Luther die Protestantse Reformasie bekend gestel toe hy onverskrokke standpunt ingeneem het en sy 95 stellings teen die deur van die kerk in Wittenberg aangebring het. Deur die Bybel uit die oorspronklike Grieks en Hebreeus in Duits en ook gewone spreektaal te vertaal, het hy dit vrylik aan beide die adelstand en die burgerlikes beskikbaar gestel. (Webruimte: www.frontlinefellowship.net of e-pos: info@frontlinefellowship.net). Dank die Here dat deur Luther se optrede ons die Bybel vandag in ons eie taal kan lees. Vra dat Sy Woord steeds oor die hele wêreld vertaal en versprei sal word, en dat dit in alle tale van die wêreld beskikbaar sal raak. 

Fokus op Halloween

Halloween het in antieke Europa ontstaan en was ‘n Fees van die Dooies, en begin elke jaar die aand van 31 Oktober. Mense trek soos geeste van die onderwêreld aan, gaan van huis tot huis en smeek vir lekkernye, omdat die geloof bestaan dat die geeste tevrede gestel moet word deur vir hulle ‘n soort verering en offer te gee (kos of melk). Daar word ook geglo dat die bose geeste geflous of weggejaag kan word, deur so aan te trek dat hulle self ook soos die bose geeste lyk. Daar word geglo dat die geeste dan geen kwaad sal doen nie. (Bron: Openbare domein). Bid vandag vir almal wat aan hierdie feestelikhede deelneem sonder om te weet wat die werklike betekenis en oorsprong daarvan is. Bid vir God se beskerming oor u gemeenskap, skool, ens. en vra dat die Heilige Gees vandag Jesus Christus in die harte van baie individue sal openbaar. Bid vir die redding van mense wat die okkulte beoefen, dat hulle gekonfronteer sal word met die liefde, reinheid en heiligheid van God die Vader. (Materiaal vir evangelisering: www.chick.com.  Skrifgedeeltes vir gebed en lees: Deut.18:9-14, Jes.8:19, 1 Kron.10:13-14. 

